
媒體報導 
日期:  2018年 11月 19日  (星期一)  
資料來源: 蘋果日報 – 娛樂 
標題:  一起踢出逆轉力 — 擔心冇工開！黃德斌曾試過轉行失敗：因為人哋認得我 

黃德斌今日喺九龍灣出席「一起踢出逆轉力」，分享抗逆心得，佢透露以前喺生活上及心態上經

常面對逆境；「做演員，成日擔心冇工開，呢幾年開始穩定返。」當時有冇諗過放棄演員生涯？

佢話：「梗係有，演員係被動，所以我做過 part time，試過一日買一個漢堡飽，夜晚食。」  
 
德斌亦試過轉行，不過唔成事，佢話：「當時電影市道唔好，自己主動都冇用，於是想轉行，但

轉唔到，因為人哋認得我，佢話：『0依家環境唔好，遲啲好，你會唔會返去拍番嘢？』佢對我信
任唔大，當時我問自己係咪鍾意呢個行業，做演員做到 70歲都有得做，之後我就返去 TVB，所以
都要多謝 TVB。」德斌表示首先要相信自己，唔好埋怨環境，可能因為自己不足先會導致某個原
因。  
 
德斌表示 12月要開兩部電影，所以聖誕節要喺工作中渡過，不過如果真係有假，佢會同太太及一
班好友開派對慶祝。 

